
фанлар номзоди, доцент, Тошкент давлат 

Жуманиёзова Муҳайё Тожиевна – педагогика 
фанлари доктори, доцент, Ўзбекистон давлат 
жаҳон тиллари университети; 

Ибрахимов Санжар Урунбаевич – педагогика 
фанлари доктори, Иқтисодиёт ва педагогика 
университети; 

Жавлиева Шахноза Баходировна – педагогика 

фанлари бўйича фалсафа доктори (PhD), 

Самарқанд давлат университети;  

Бобомуротова Латофат Элмуродовна - 
педагогика фанлари бўйича фалсафа доктори 
(PhD), Самарқанд давлат университети. 

 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 
ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Шамшетова Анжим Карамаддиновна – 
психология фанлари доктори, доцент, 
Ўзбекистон давлат жаҳон тиллари 
университети; 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси. 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

himoya qilish bilan birgalikda, Oʻzbekistonda amalga oshirilayotgan tub oʻzgarishlarning ijobiy 

natijalarini, ularni qoʻllab-quvvatlanishi va eʼtirof etilishini oldindan belgilab beradi. 

“Oʻzbekiston – 2030” strategiyasida 2030-yilga qadar Oʻzbekiston Respublikasida Fiskal 

barqarorlikni taʼminlash va davlat majburiyatlarini samarali boshqarish. Shuningdek, “Yashirin 

iqtisodiyot”ni qisqartirish orqali soliq bazasini qoʻshimcha kengaytirish imkoniyatidan 

foydalanish kabi vazifalar belgilangan.[2] 

Milliy iqtisodiyotimizni rivojlantirish va barqarorligini taʼminlashda xoʻjalik yurituvchi 

subyektlar tomonidan toʻlanadigan soliqlar nechogʻlik ahamiyatli boʻlsa, mazkur soliqlarni 

muntazam, oʻz vaqtida va toʻliq byudjetga kelib tushishini taʼminlash maqsadida, korxonalarda 

soliq huquqbuzarliklarini sodir etilishining oldini olish ham shu darajada muhimdir. Shuning 

uchun mazkur mavzu boʻyicha tadqiqotlar amalga oshirgan holda bu boradagi mavjud 

kamchiliklarni aniqlash va ularni bartaraf etish yuzasidan ilmiy taklif hamda amaliy 

tavsiyalarni ishlab chiqish zarurligi hozirda muhim va dolzarb masalalardan biriga aylangan. 

Avvalo soliq huquqbuzarliklariga tegishli ayrim nazariy tomonlarini koʻrib 

chiqmoqchimiz, soliq huquqbuzarliklariga qonundan tashqari iqtisodiy faoliyat doirasi sifatida 

qarash mumkin, yaʼni bitimlar noqonuniy amalga oshiriladi, huquqiy me'yorlar va xoʻjalik hayot 

qoidalariga amal qilinmaydi.  

Mаvzugа оid аdаbiуоtlаr tаhlili. Soliq huquqbuzarliklarini aniqlashni boshqarishning 

nazariy va ilmiy jihatdan talqin qilish maqsadida bir qator chet ellik mualliflar bu ishga qoʻl 

urganlar: D.Batteros, D.Bleyds, R.Bromley, Y.Borosh, D.Vebster, P.Volf, S.Genri,K.Djons, D.Kasel, 

D.Kilgour, D.Mid, K.Morrison, V.Paton Kalbertson, A.Portes, M.Romer, S.Sasen-Kub, S.Sempson, 

P.Fidler, E.Fayg, P.Ferman, K.Hart, Dj.Harris, Dj.Xьyutson, L.Shelli, F.Shnayder, U.Sichi, D.Enste, 

G.Yamada, Yu.Fgofonov, D.Aminov, I.Bobkova, N.Bolova, V.Verin, S.Glinkina, V.Dadalko, 

V.Yesipov, I.Klyamkin, V.Ispravnikov, A.Krilov, A.Korchagin, Yu.Latov, G.Mishin, V.Ovchinskiy, 

Ye.Panova, Ye.Rumyanseva, R.Satuyev, L.Timofeyev, Yu.Sыganov, N.Chernina, D.Shrayer, 

Yu.Shishnin, P.Xlebnikov, N.Yas’kova. 

Soliqqa oid huquqbuzarliklar oldini olishga bogʻliq ilmiy tadqiqotlarni mahalliy 

iqtisodchi olimlardan A.Vaxobov, E.Gadoyev, D. Quvbiyev. I.Jamolov, N. Joʻrayev, N. 

Toshmamatov, I. Nosirov, A.Isaxodjayev, A.Ortiqov, A.Soliyev, B.Toshmurodova, N. Kuziyeva, 

N.To‘xliyev, P. Yoʻldoshev, N.Usmonov, A.O‘lmasov, Z.Qurbonov, Sh.Toshmatov, A.Shestakov, 

Q.Yahyoyevlar ilmiy ishlarida tadqiq qilingan. 

Mavzu doirasida amalga oshirilgan ilmiy tadqiqot ishlariga qaramasdan, iqtisodiyotni 

rivojlantirish va liberallashtirish sharoitida soliq maʼmurchiligini takomillashtirish va soliq 

toʻlovchilarga erkinlik berish, soliqlarni hisoblash mexanizmini takomillashtirish hamda soliq 

huquqbuzarliklari kelib chiqish sabablarini mustaqil ilmiy tadqiqot obyekti sifatida oʻrganish, 

yashirin iqtisodiyotning nazariy va amaliy jihatlarini kompleks tadqiq etish tadqiqot mavzusi 

sifatida tanlanishiga asos boʻldi. 

Аsоsiу qism. Soliq huquqbuzarliklariga qonundan tashqari iqtisodiy faoliyat doirasi 

sifatida qarash mumkin, yaʼni bitimlar noqonuniy amalga oshiriladi, huquqiy me'yorlar va 

xoʻjalik hayot qoidalariga amal qilinmaydi.  

Oʻz daromadlarini soliq toʻlovidan yashirgan shaxslar, yoki daromadini poraxoʻrlik, 

imtiyozli oʻrinlarni sotish bilan oshirayotganlar uzoq vaqt faoliyat koʻrsata olmaydilar, ular oʻz 

ishlarida “loyqa suvda baliq tutyapman” yoʻsinida ish tutadilar. 

Iqtisodiyotni rasmiy boshqaruvi va soliqlarni oqilona toʻlovchilardan farqi soliqlardan 

boʻyin tovlashning ishtirokchilari uchun “oqlar” va “qizillar” degan mustahkam chegara mavjud. 

“Qizillar” qatoriga soliq organlari, huquqni saqlash organlari va umuman maxfiy bitimga 

aloqador boʻlmagan shaxslar kiradi. 

        

 

 

1-rasm. Soliq huquqbuzarliklarining sodir bo‘lish shakli. 

Soliq huquqbuzarliklarini aniqlash natijalariga qarab ularni yalpi ichki mahsulot 

tarkibidagi salmogʻiga qarab “ishlab chiqaruvchi” hamda iqtisodiy boylik yaratmaydigan, lekin 

daromad va mulklarni qayta taqsimlashda ishtirok etadigan “qayta taqsimlash” faoliyatlariga 

boʻlish mumkin. 

Albatta bunday moliyalashtirish uning asl mohiyatiga mos tushishi kerak: 

A. Maxfiylik (shaxsni maxfiyligini saqlash). Yashirin bitimlar yuridik yoki jismoniy 

shaxslarni kimligini aniqlash bilan bogʻliq boʻlmasligi kerak. Buning uchun oʻrtadagi aloqa 

vositalari sir tutilishi kerak.  

B. Faoliyat davrining qisqaligi. Bitim davrida qoʻlga tushirilgan vosita bir joyda uzoq 

turib qolmasligi kerak, chunki bunga hojat yoʻq, bitim vositasidan foydalanish emas, daromad 

qilishni koʻzda tutgan. 

V.An’anaviy vositalar almashinuvining zaruriyatsizligi. Bu bitim tor doirada, bu 

ishga toʻgʻridan toʻgʻri yoki qisman aloqasi bor shaxslar tomonidan amalga oshiriladi. Bunday 

bitimlarda vositalar uchun pul ta'minoti bilan maxsus agentlar shugʻullanadi xolos. Bu shartni 

bitimning boshqa ishtirokchilari almashinish vositasi sifatida tan olishlari ahamiyatsiz. 

Jahonning yirik mamlakatlarida soliq huquqbuzilishlari natijalari internet tarmogʻidan 

olingan manbaaga koʻra har bir koʻrib chiqilayotgan davlatda soliq huquqbuzarliklari 

mavjudligini va bu orqali davlatga yetkazilayotgan zarar summalarini keltirgan. Quyidagi 

jadvaldan soliq huquqbuzarliklari yetkazayotgan zararni koʻrishimiiz mumkin. 

1-jadval 

Soliqqa oid huquqbuzarliklar va jinoyatlar natijasida soliq tushumlarining yo‘qolishi 
bo‘yicha reytingi (2022 yil) dollarda[17] 

Mamlakatlar Yillik jami yo‘qotishlar Har yili boshqa 
mamlakatlarga etkazilgan 

soliq zarari 
1 AQSh    177,270,091,562 20,161,882,812 
2 Braziliya    7,926,624,840 2,010,211,140 
3 Italiya    4,771,254,942 4 533 744 141 
4 Rossiya    1,315,252,810 0 
5 Germaniya    26 046 215 032 0 
6 Frantsiya   33 024 647 225 4 215 977 539 
7 Yaponiya    8 319 468 982 0 
8 Xitoy    11,435,210,938 0 
9 Buyuk Britaniya   44,684,200,572 61,652,363,344 
10 Ispaniya   6 424 654 175 1 402 078 857 
11.Kanada    3,650,585,152 11,575,162,096 
11.Azarbayjon   22 511 023 0 
12.Qazaxston   183,338,811 0 
13.O‘zbekiston    12 005 689 111 617 899 
14.Tojikiston   754 316 272 239 
15.Qirg‘iziston   5,533,579 0 

 

Iqtisodiyotni boshqarish tizimida “ichki” yaʼni ishtirokchilar rasmiy iqtisod ichida turib 

roʻyxatdan oʻtmasdan norasmiy faoliyat olib borishiga va “parallel” ishtirokchilarni rasmiy 

vakolati bilan bogʻliq boʻlmagan turlarga boʻlinadi. 

Faoliyat olib borish bozorlariga qarab: 

− isteʼmol xizmati va bozorlaridagi munosabatlar; 

− investitsiya tovarlari bozorida; 

− moliya bozorida; 

− mehnat bozorida; 

− boshqa bozorlarda(internet); 

Rasmiy sektor: 

− Fermerlik; 

− Qurilish; 

− uyda remont bajarish: suv quvurlarini tuzatish; 

− elektrni tuzatish; 

− uylarni taʼmirlash; 

− avtomobillarni taʼmirlash; 

− uyda ishlab chiqarish: uy ishchisi, toʻquvchilik, oyoq kiyim tikish; 

− taksi, yoʻl xizmati; 

− xizmatlar: xususiy oʻqituvchilar; 

− sartaroshlar; 

− restoranlar.  

Norasmiy sektor: 

− kontrabanda; 

− oʻgʻirlangan yuklarni toshishi; 

− taʼqiqlangan yuklarni mamlakatga olib kirish. 

Sababi: 

− defitsit; 

− iqtisodiy krizis; 

− ortiqcha ish kuchlari; 

− koʻplab kichik korxonalarning mavjudligi; 

− soliq madaniyati. 

Soliq huquqbuzarliklari koʻlamini aniqlash usullari: 

1. Kichik=katta 

- Faraz qilaylik yirik firmalar axboroti aniq deb. 

- Quyidagi solishtirishni qoʻllang: 

− kv.m ga sotish; 

− kv.m. ga xarajat; 

− bir ishchiga toʻgʻri keladigan yalpi mahsulot; 

− bir ishchiga toʻgʻri keladigan qoʻshilgan qiymat; 

− ishchini oyligi; 

− tovar-mahsulot aylanmasi.  

2. Ishchi kuchini tahlili: 

Faol aholi=Umumiy aholi- nofaol aholi- keksa va yosh aholi.  

3. Audit: 

− soliq deklaratsiyalarini tanlama asosida toʻliq tekshirish; 

− joylarda tekshirish va faoliyat turlarini aniqlash: 

− chakana savdo doʻkonlari; 

− ochiq bozorlar; 

− restoranlar, barlar; 

− choyxonalar. 

4. O‘rganish: 

− kichik biznes vakillaridan intervyular olish; 

− biznesmenlarga boshqa biznesmenlar toʻgʻrisida savol berish; 

− isteʼmolchilarga ularni xarajatlari toʻgʻrisida savol berish; 

− soliq huquqshunoslariga;  

− soliq buxgalterlariga; 

− soliq auditorlariga savol bilan murojaat qilish. 

Soliq huquqbuzarliklarini keltirib chiqaruvchi muomala vositalarining turlari 

Birinchi oʻrinda taʼkidlash kerakki, sanoati rivojlangan davlatlarda muomala 

vositalarining asosiy qismini bank pullari tashkil etadi. 

Bank pullari qatoriga pulning hamma turlarini kiritamiz-kredit turlari, jamgʻarmalar, 

“oʻtkazma(perevod)” lar va jamgʻarma depozitlari. Har qanday oʻtkazishlar osongina maʼsul 

shaxslar tomonidan bajariladi. Kredit pullari bilan muomala amalga oshirilayotganda soliqdan 

daromad miqdorini yashirish va noqonuniy sotilayotgan aktivni yashirib, oʻziniki qilib olish 

juda qiyin. Albatta bunday moliyaviy muomalalar soliq huquqbuzarliklarini aniqlashda qoʻl 

kelavermaydi, chunki ancha qiyinchilik va qoʻshimcha sarf-xarajat talab etadi. 

Unda qaysi almashuv vositalari soliq huquqbuzarliklarining rivojlanishiga “yordam” 

beradi? 

A. Naqd pullar. “Qora nal” bu eng keng tarqalgan vosita. Hujjatlarda “naqd pulni qayd 

qilmaslik” juda oson, oʻzining “anonimligi” (yashirinligi) sababli “bank pullaridan tubdan farq 

qiladi. Jinoiy, naqd pul qoʻshimcha indikator sifatida ishlatiladi. Naqd pul soliq 

huquqbuzarliklarining oʻsish darajasini aniq koʻrsatadi, chunki bunda naqd pul 

moliyalashtirishning vositasi boʻladi. 

B. Barter. Bu usulni qoʻllashni qulayligining ikki sababi bor: Birinchidan, barter, 

shartnomaning asosiy qimmatini, hajmini yashirishga imkoniyat beradi. Ikkinchidan, tovar 

oqimini hisob-kitob qilishda ancha qiyinchilik tugʻdiradi. Shunday qilib shartnoma 

vositalarining narxi va hajmini yashirib xufyona iqtisodni kuchayishiga koʻmak beradi, shuning 

uchun har hil resurslarni, tovar va aktivlarni noqonuniy oʻzlashtirish boyishga yoʻllari ochadi.  

V.«Otkat» (Qaytish). Mahsulot oldi-sottisida hamma xizmatlar bajarilishida juda qoʻl 

keladigan usullardan biri, yaʼni mahsulot va xizmatlar uchun rasmiy shartnomada koʻrsatilgan 

narhdan tashqari naqd pul bilan noqonuniy bitimlashishi. 

G.Boqimandalik (toʻlovsizlik). Bu usulni qoʻllash ham soliq huquqbuzarliklarini sodir 

etishda qoʻl keladi, ayniqsa toʻlamaslik soliqlardan boʻyin tovlash va xoʻjalik faoliyatini 

yashirish uchun qulay. Bundan tashqari, korxonalarning davlat byudjetiga toʻlamasliklari koʻp 

hollarda davlat xizmatchilari tomonidan ruxsat berilgan boʻlishi ham mumkin (demak, yashirin 

(fiktiv) yoʻl bilan toʻlovsizlik huquqini sotib olishga korxonalar harakat qiladilar.)  

Shunday qilib, xulosa qilsa boʻladiki, soliq huquqbuzarliklarini sodir etish sabablari 

sifatida naqd pul, barter, va boqimandalik (toʻlovsizlik) usullarini moliyalashtirish uchun mos 

ravishda qoʻllaydi, bu usullar davlatda pul aylanish tizimiga putur yеtkazadi. 

Soliqlardan boʻyin tovlashning ayrim shakllari. Soliqdan boʻyin tovlashni usullaridan 

biri. Bu turi chegaradan bir chemodan pulni olib oʻtishdan koʻra qiyinroq. Biror xil mahsulot 

chet elga jahon bozori narxida sotiladi, foydasi esa chet elda qoladi. Noqonuniy sxemalarini 

hisobga oladigan boʻlsak bu summalar yanada koʻproq boʻladi. Soliq siyosati yaxshilangan 

taqdirda ham kapital harakatining toʻxtashi qiyin. 

Hisobotlarning (noadekvat) nooʻxshash tomonlari. Juda katta industrial 

korxonalarda moliyaviy hisobotning noaniqligi ular davlatdan oʻz moliyaviy tomonlarini 

yashirmayaptimikan, degan fikrni uygʻotadi. 

Buxgalterlik yozuvlarning noaniqligi va almashinishning xilma xilligi ularning mablagʻi 

haqidagi hisobotini toʻgʻri notoʻgʻriligini aniqlash mushkul. Bu korxona noqonuniy pul 

mablagʻini yashirishini isbotlash qiyin. 

Mollarni notoʻgʻri hisobini yuritish. Iqtisodiy agentlar mollar qiymatini oʻzgartirish 

usullarini ishga soladilar:  

Eksportchilar tovar narxini koʻtaradilar. Eksportchilar ayrim tovarlarga moʻljallangan 

subsidiyalarni saqlab qolish uchun va ayrim tovarlar narxlarini asliga nisbatan arzonroq 

narxda koʻrsatadilar, haqiqatda esa bu tovarning narxi ancha yuqori boʻladi. Bunday yoʻl bilan 

soliqlardan qutuladilar va kapital chegara ortiga ketishga muvaffaq boʻladi. Importchilar biroz 

boshqacharoq yoʻl tutadilar: tovarlar narxini yuqori qilib koʻrsatib pulni qaytishiga zamin 

yaratadilar, bu bilan tovar oqimini yеngillashtiradilar, chunki arzon narx tovarlarga bojxona 

soliqlari ham arzon boʻladi. 

Uchinchi yoʻli esa tovar nomini (roʻyxatini, sonini) notoʻgʻri koʻrsatish. Har xil tovarlar 

uchun bojxona bojlari har bir tovar turiga har xil. Masalan, bir xil bir biriga oʻxshash tovarlar 

bor, yuqori texnologiyadagi qismlarga boj yuqori boʻladi, lekin ularni oddiy, 

pasttexnalogiyaliklaridan ajratish ancha mushkul. Shuning uchun bunday tovarlar past boj 

tariflari boʻyicha oʻtkaziladi. 

Bugungi kunda qonunchiligi bunday holatlar bilan kurashmoqda.  

Offshor kompaniyalar orqali soliqdan qochish. Offshor biznesi bu dunyo kapital 

aylanmasida tobora koʻproq oʻrin tutmoqda. Sir emas, dunyodagi juda koʻp biznesmenlar oʻz 

faoliyatlarini offshor firmalari orqali amalga oshirmoqdalar. Yevropa mamlakatlarida soliqlar 

stavkasi juda yuqori, shuning uchun koʻpchilik tadbirkorlar ularni kamaytirishga harakat 

qiladilar. Daniyada hazil sifatida soliqdan qochishni milliy sport turiga qiyoslashadi. 

Xoʻsh offshor oʻzi nima? 

“Offshor” (ingliz tilidan “Offshore” – “sohildan tashqari”, “chegaradan tashqari” degan 

ma'noni anglatadi) bu eng toʻgʻri soliqni rejalashtirish usuli. Bu usul asosida koʻp davlatlarning 

qonunlari, qisqa yoki toʻlaligicha chet el kompaniyalarini soliqdan ozod qiladi. 

Hozirgi kunda dunyoda 60 dan ziyod davlatlarda “offshor” kompaniyalar uchun soliq 

imtiyozi beradigan qonunlar mavjud. Eng taniqli davlatlarga: Panama, Gibraltar, Kipr, Irlandiya, 

Lixtenshteyn, AQShning Delaver shtati, Bagam orollari kiradi. 

Xalqaro huquq nuqtai nazaridan kompaniya bu yakka yuridik shaxs va roʻyxatdan oʻtish 

davlat qonuniga asosan oʻz faoliyatini yuritadi. Masalan: Panamadagi kompaniya faqat 

Panamada soliqqa tortiladi. Agar bu kompaniya egalari chet ellik boʻlsa va Panamada hech 

qanaqa faoliyat olib bormasa, u “offshor” deb hisoblanadi va soliqdan ozod qilinadi. Bu 

kompaniya roʻyxatdan oʻtgan davlatda soliq solish subyekti deb hisoblanmaydi, lekin faoliyat 

olib borayotgan davlatda soliqqa tortiladi. 

Hamma davlatlar ikki guruhga boʻlinadi: 

birinchisi – bu davlatlarda toʻlaligicha “offshor” kompaniyalar qisman soliqqa tortiladi. 

ikkinchisi – bu davlatlarda, toʻlaligicha offshor kompaniyalari soliqdan ozod qilinadi (bu 

holda kompaniyalar davlatga litsenziyani uzaytirish uchun boj toʻlaydi, lekin boj bir yilga 300 – 

400 dollardan oshmasligi kerak). 

Birinchi davlatlarga Yevropa davlatlari kiradi, boshqacha qilib aytganda “soliqdan 

yashirinadigan joy” bular Lyuksemburg, Shveytsariya, Lixtenshteyn, Irlandiya, Malta, Kipr va 

boshqalar. 

Ikkinchi guruhga oʻrta – amerika davlatlari kiradi, ular katta offshor markazlari 

hisoblanadi, bular Panama, Bagam orollari, Britan Virdji orollari, Belis, Terks va Kaykos, 

Kaiman orollari va boshqalar. Ikkinchi guruh davlatlariga qaraganda, Yevropa kompaniyalarini 

roʻyxatga olish va xizmat koʻrsatish qiymatliroqdir. 

Buxgalteriya hisobotini olib borish kompaniya roʻyxatdan oʻtgan davlatning qonunlariga 

asoslanadi. “Offshor” kompaniyalar buxgalteriya hisobotini biron bir davlat organlariga 

topshirmaydi, shuning uchun buxgalteriya hisobotini yuritish xohlagan shaklda boʻlishi 

mumkin. Ayrim davlatlar bundan istisno hisoblanadi, ular “offshor” kompaniyalardan har yillik 

auditorlik hisobotini talab qiladilar. Kompaniya ro'yxatga olinayotgan paytda “yuridik ofis” 

ro'yhatga olgan davlatida professional buxgalter va auditor taqdim etadi. 

Kompaniya dunyodagi barcha banklarda cheksiz hisob raqami ochish imkoniga ega. 

Koʻp “offshor” davlatlarda kompaniya egalari haqida maʼlumotlar qonun tomonidan 

belgilangan holda maxfiy saqlanadi.  

Yangi kompaniyani roʻyxatdan oʻtkazish muddati – tanlangan davlatiga qarab – ikki 

haftadan bir oygacha vaqt talab qiladi. Agar tayyor kompaniyani sotib olinsa unda bir soat 

ichida uni egasi boʻlish mumkin. 

Koʻp davlatlarda roʻyxatdan oʻtish qiymati 1000$ dan oshmaydi (roʻyxatdan oʻtish 

bojlarining toʻlovlari, ustav kapitalini shakllantirish uchun gerbli yigʻimlar va muassis 

hujjatlarni tayyorlash, ishlab chiqarish, roʻyxatdan oʻtkazish professional yuridik xizmatlarni 

qoʻshgan holda). 

Kompaniyaga yuridik manzilini bergan, roʻyxatdan oʻtkazgan davlat va kompaniya 

egalari oʻrtasida majburiy bogʻlovchi “kompaniyaning rasmiy vakilining” xizmat haqi bir yilga 

550 – 900 $. 

Agar “offshor” biznesining ustunligini faqat “soliqni kamaytirish” deb hisoblasak 

adashamiz. Dunyodagi pul aylanmasining 1/3 qismi offshor biznesi bilan bogʻliq. Sharqiy 

Yevropada offshor biznesining yaxshiligi shunchaki qonuniy yoʻllar bilan tovarlarni xavfsiz, 

siyosati hamda iqtisodiyoti kuchli davlatga olib borish imkoniyati mavjud. 

Xos sxemalar: 

Birinchisi: korxona yoki korxona qoshida kichik korxona yoki firmalar tuziladi. Ularning 

taʼsischilari safida ushbu korxona vakillari ishtirok etadi. Mahsulotlarni sotib olish yoki sotish 

shu firmalar orqali amalga oshiriladi natijada korxonaga xomashyo va materiallar qimmatga 

tushadi va taʼsischilar hamyonini qappaytiradi.  

Ikkinchisi: qaysidir tijorat firmasi korxonadan joy ijaraga olib, korxona chiqarayotgan 

mahsulotdan korxona ishchilarini jalb qilgan holda chiqara boshlaydi. Korxona ishchilari 

tarkibiga korxonani taʼminot, sotuv boʻlimi xodimlari kiradi. Eng yaxshi buyurtmalar tijorat 

firmasi ixtiyoriga yuboriladi.  

Uchinchi: davlat byudjeti hisobidan ish olib borayotgan ilmiy tadqiqot institutlari. Ilmiy 

tadqiqot ishlar uchun byudjetdan oʻtkazilgan mablagʻ tijorat bankini depozit hisobiga 

tushiriladi. Ilmiy ishlar uchun belgilangan muddat va depozit shartnomasida koʻrsatilgan 

muddat tugashi bilan depozit hisobidagi mablagʻ shu davrgacha oylik olmagan ishchilarga 

yoʻnaltiriladi. Mablagʻni depozit hisobida turganligi uchun hisoblangan foizlar “ilmiy xodimlar” 

kissasiga tushadi. 

Yuqorida koʻrsatilgan uchta sxema byudjetga soliq toʻlashni chetlab oʻtadi. Kalavani uchi 

yoʻqotilib, mablagʻlar naqd pulga aylantiriladi yoki koʻchmas mulklar sotib olinadi. 

Hozirgi kunda korxona va fabrikalar, transport va qurilish korxonalari ishlab chiqarish 

quvvatini saqlab qolish uchun bu xarajatlarni mahsulot tannarxiga qoʻsha olmaydi, sababi bu 

mahsulot narxini oshishiga olib keladi. Shundan kelib chiqib yuk korxona va korxonalar 

qoshidagi “kichik korxonalarga” tushadi. Bu hozirgi kundagi asosiy daromadni yoʻq boʻlib 

ketish mexanizmidir. 

Chet ellarda soliq huquqbuzarliklarni aniqlash uslubini va oʻlchashni juda koʻp usullari 

ishlab chiqilgan. Bozor iqtisodi rivojlangan mamlakatlar mutaxassislari bunday usullarni 4 

turkumga ajratishadi: 

maxsus uslubi – bevosita yoki bilvosita yoʻllar bilan olingan birorta yakka soliq 

huquqbuzarliklari faoliyatni bevosita yoki bilvosita usullar yordamida oʻrganish bilan bogʻliq; 

bevosita usullar (mikrousullar) makroiqtisodiy koʻrsatkichlarga, turli xil soʻrovlar, 

rasmiy statistika, soliq va moliya idoralarini maʼlumotlariga asoslanib, tafovutlar usuli, bandlik 

usuli monetar usullar yordamida oʻrganib chiqiladi;  

tafovut usuli (uni yana balans usuli deyiladi) bir-biri bilan bogʻliq koʻrsatkichlarni 

taqqoslashda (daromad va xarajat, zaxiralar va ularni ishlatish) notoʻgʻriliklar tafovut hajmini 

va uning sabablarini qidiradi. Bu tafovutlarni taqqoslashda daromadlar bilan xarajatlarni bir-

biriga toʻgʻri kelmasliklari haqida tahminlar ilgari suriladi; 

Balans usulining sifati bir biriga bogʻliq koʻrsatkichlarni qanchalik koʻp taqqoslashga 

bogʻliq. Balans usuli makroiqtisodiy hisob-kitoblarda, milliy hisob-kitoblarni tuzishda, 

tarmoqlararo balanslarda, fuqarolarni pulli daromadi va sarf xarajati balansini tuzishda juda 

yaxshi natija beradi. Bu usul yordamida yashirin oylik maosh koʻrsatkichlari hisoblashda, 

vositachi tashkilotlar xizmatlarini narxini aniqlashda xufyona spirtli mahsulotlar ishlab 

chiqarish koʻrsatkichlariga toʻgʻri aniqlanadi. 

Xulоsа vа tаkliflаr. Yuqorida qayd qilingan usullardan tashqari yana soliq 

huquqbuzarliklari munosabatlarini aniqlashning quyidagi usullari mavjud. 

1. Yumshoq modellashtirish (determinantlarini aniqlash) soliq huquqbuzarliklari 

munosabatlari faktorlarini aniqlash bilan bogʻliq va uning menejmentini aniqlashga qaratilgan. 

2. Tizimli usul soliq huquqbuzarliklarini aniqlashning turli tarmoqlardagi hajmi 

haqidagi maʼlumotga asoslangan. 

3. Aralash usullar asosan soliq huquqbuzarliklari munosabatlarining oʻzgaruvchanlik 

sharoitida qoʻllaniladi hamda boshqa usullar majmuasining iqtisodiy boshqaruv faoliyati 

doirasini oʻrganishda ishlatiladi. 

Hisobot natijalari shularni koʻrsatadiki bevosita usullar puxta, lekin kam natija beradi. 

Ularning asosiy kamchiligi, boshqaruvni maʼlumotlar bilan taʼminlashda axborot olishning 

mushkulligi va bu axborot atayin notoʻgʻri berilishi. 

Ayrim davlatlarni oʻziga xosligi, maʼlumotlarda statistik kamchilik borligi v.x.k. har bir 

davlat oʻziga mos usulni tanlashga majbur qiladi. 

Statistik hujjatlarning hajmiga binoan quyidagi xulosalarni chiqarsa boʻladi. 

1. Davlat statistika vazirligi soliq huquqbuzarliklari munosabatlarini faqat qisman 

oʻrganadi, noqonuniy operatsiyalarni hajmini umuman hisobga olmaydi, aslida aynan shu 

muomalalar milliy boyligimizni qayta taqsimlamoqda. 

2. Ayrim alohida tarmoqlarni (engil sanoat, qora metallurgiya, va x.k.) ularning “soliq 

huquqbuzarliklarini” va faoliyatining kengligini aniqlash qiyin (masalan, noqonuniy barter 

operatsiyalari, oʻgʻirliklar). 

3. Davlat statistika vazirligi ularni faqat taxmin asosida umumiy hisob-kitob orqali 

aniqlaydi, lekin alohida uning turlarini ajratmaydi, ayrim koʻrsatkichlarda esa hatto hududiy 

kesimda ham berilmaydi faqat respublika miqyosidagi koʻrsatkichlarga tayaniladi. 

4. Deyarli hamma uslublarda ekspertlar xulosasi asosiy oʻrin egallaydi, ammo 

ekspertizalar sifati turli sabablarga koʻra har xil hududda oʻziga xos. 

5. Uy xoʻjaliklari daromadlarini hisobini yuritishda Davlat statistik vazirligi balansli 

yondashuvga asoslanadi, yaʼni daromadni sarf-xarajat, iste'mol va jamgʻarmaga taqqoslaydi. 

Lekin bu daromadlar noqonuniy faoliyatdan olinganligi yoki qisman noqonuniyligini aniqlash 

qiyin. Demak bu balans hisoblarga noqonuniy yoʻl bilan tushgan daromad ham kirib qoladi. 

Yuqoridagilarni aniq ajratilmasligi mamlakatni umumiy farovonligi koʻrsatgichini buzadi. 

Yana qoʻshimcha shuni aytish kerakki, uy xoʻjalik daromadlari atayin pasaytirilishi 

koʻrsatiladi, chunki soliqlar daromadga koʻra belgilanadi. Katta sarflar nazorati (tekshiruvi) 

haqida qonun qabul qilish lozim. 

Davlat statistika vazirligi avvaldan hech kim rasmiy javobgar boʻlmagan, toʻliqsiz 

informatsiyaga suyanadi. Qoʻllaniladigan usullarga esa aniq maʼlumotlar kerak. 

